დანართი N2
ზოგადსაგანმანათლებლო დაწესებულებაში მწვავე კონფლიქტურ სიტუაციებზე რეაგირების ინსტრუქცია


ინსტრუქციის შექმნის მიზანი
წინამდებარე ინსტრუქცია წარმოადგენს ზოგადსაგანმანათლებლო დაწესებულებაში (შემდგომ - სკოლა) ან/და მოსწავლეთა შორის მწვავე კონფლიქტურ სიტუაციებზე მყისიერად რეაგირების წესებს კონფლიქტის განმუხტვის მიზნით. 


არსებული სიტუაცია
სკოლაში ხშირად ვხვდებით მოსწავლეებს შორის ისეთ კონფლიქტურ[footnoteRef:1] სიტუაციებს, რომელთა მართვა თავად სკოლას უნდა შეეძლოს სიტუაციის მახასიათებლიდან გამომდინარე, თუნდაც სხვა უწყებების სკოლაში მოსვლამდე, თუ აუცილებელი ხდება მათი ჩართვა.  [1:  სიტუაცია, რომლის დროსაც წინააღმდეგობა, შეუთავსებლობა, ურთიერთსაწინააღმდეგო დამოკიდებულებებია ორ ან მეტ ადამიანს შორის სხვადასხვა საფუძვლით ] 


აღნიშნული ინსტრუქციით სკოლას არ ეხსნება შესაბამის უწყებათათვის ინფორმაციის შეტყობინების ვალდებულება „ზოგადსაგანმანათლებლო დაწესებულებაში უსაფრთხოებისა და საზოგადოებრივი წესრიგის დაცვის წესისა და პირობების დამტკიცების შესახებ“  საქართველოს განათლების, მეცნიერების, კულტურისა და სპორტის მინისტრის 2019 წლის 29 იანვრის N06/ნ ბრძანებით დამტკიცებული წესის შესაბამისად[footnoteRef:2].  [2: „ზოგადსაგანმანათლებლო დაწესებულებაში უსაფრთხოებისა და საზოგადოებრივი წესრიგის დაცვის წესისა და პირობების დამტკიცების შესახებ“  საქართველოს განათლების, მეცნიერების, კულტურისა და სპორტის მინისტრის 2019 წლის 29 იანვრის N06/ნ ბრძანებით დამტკიცებული წესის 27-ე მუხლი სკოლის ადმინისტრაციას/მანდატურს აკისრებს სსიპ „112“-თან დაკავშირების ვალდებულებას თუ მოსწავლის მიმართ განხორციელებული ბულინგი ან კიბერბულინგი შეიცავს დანაშაულის ნიშნებს. ] 



კონფლიქტური სიტუაციების მართვის პრინციპი
სკოლის მიერ კონფლიქტურ სიტუაციებში კრიზისის მართვის სტრატეგია მიმართული უნდა იყოს გრძელვადიან პრევენციულ ღონისძიებაზე. დაუშვებელია კონფლიქტში მონაწილე მოსწავლეების სკოლიდან გარიცხვა, რადგან დამსჯელი ღონისძიება შეიძლება არ აღმოჩნდეს პრევენციული და პრობლემამ სხვა ტერიტორიაზე გადაინაცვლოს. 


მწვავე კონფლიქტურ სიტუაციებზე რეაგირებაზე პასუხისმგებელი რგოლი
მწვავე კონფლიქტურ სიტუაციაზე მყისიერად რეაგირება სკოლაში კრიზისის მართვის შიდა ჯგუფის ვალდებულებაა. 


სკოლის ქმედება კონფლიქტის განმუხტვის ან არიდების მიზნით
მოსწავლეებს შორის მწვავე კონფლიქტურ/კრიზისულ სიტუაციებში (როდესაც მოსწავლეებს შორის კონფლიქტი საფრთხეს უქმნის არასრულწლოვნის ფიზიკურ, ფსიქოლოგიურ მდგომარეობას ან/და სოციალურ ფუნქციონირებას და რომელთან განმკლავებისათვისაც სკოლას სჭირდება შიდა რესურსის მობილიზება მისი განმუხტვის ან არიდების მიზნით) სკოლას მართებს:
· მოსალოდნელი ზიანის გააზრება (კრიზისის მართვის შიდა ჯგუფი  ახორციელებს დაუყოვნებლივ, არაუგვიანეს კრიზისული სიტუაციის შეტყობიდან 12 საათისა);
· კონფლიქტური სიტუაციის თანმდევი საჭიროებების გააზრება და მათი დაკმაყოფილებისთვის ძალისხმევის გაღება;
· კონფლიქტური სიტუაციის მართვა, პირველ რიგში მისი გამწვავების არიდების მიზნით;
· არათანაბარ სიტუაციაში სამიზნე მოსწავლის/მოსწავლეების მხარდაჭერა;
· სკოლის დირექტორის მიერ მომხდარის შესახებ ინფორმაციის მიწოდება კლასის დამრიგებლისათვის;
· [bookmark: _GoBack]კლასის დამრიგებლის მიერ კონფლიქტში მონაწილე მოსწავლეების მშობლის ინფორმირება, საჭიროებისამებრ.


კრიზისის განმუხტვის შემდგომი რეაგირება:
· კრიზისში მონაწილე მოსწავლეს ჩამოერთმევა სახიფათო ნივთები, ასეთის არსებობის შემთხვევაში;
· არ ხორციელდება კრიზისში მონაწილე მოსწავლის სკოლიდან გაშვება, სანამ მისი მშობელი/კანონიერ წარმომადგენელი არ იქნება ინფორმირებული მიმდინარე სიტუაციის შესახებ;
· არ ხორციელდება კრიზისში მონაწილე მოსწავლის სკოლიდან გაშვება, თუ დადასტურებულად არ არის ცნობილი, რომ მოსწავლეს სახლში ელოდება მშობელი/კანონიერი წარმომადგენელი ან/და ნებისმიერი სრულწლოვანი პირი, რომელიც უფლებამოსილია მშობლის/კანონიერი წარმომადგენლის მიერ;
· თუ მოსწავლე ემოციურად არასტაბილურია, სკოლის პერსონალი უზრუნველყოფს მის გაცილებას საცხოვრებლამდე;
· შიდა ჯგუფი კონფლიქტში მონაწილე მოსწავლეებისათვის ადგენს კონფლიქტური სიტუაციის ინდივიდუალური მართვის გეგმას, სადაც გაწერილია თითოეულ ამოცანაზე პასუხისმგებელი პირი;
· კონფლიქტში მონაწილე მოსწავლეების მხარდაჭერა ხორციელდება კონფლიქტური სიტუაციის ინდივიდუალური მართვის გეგმის შესაბამისად;
· ყოველი კრიზისული სიტუაციის შემდეგ შიდა ჯგუფი უზრუნველყოფს კრიზისული ეპიზოდის გაანალიზებასა და ანალიზისა და მისი შედეგების ასახვას წერილობითი ფორმით. აღნიშნული ჩანაწერების შენახვას უზრუნველყოფს სკოლა კონფლიქტში მონაწილე მოსწავლის სტატუსის ვადით;
· სკოლა ამონიტორინგებს პროცესს, სანამ არ დარწმუნდება რომ კონფლიქტური სიტუაცია პოსტ კრიზისულია და იწყებს აღდგენით პროცესებს;
· მანდატური/უფლებამოსილი პირი ამისამართებს მოსწავლეს სსიპ საგანმანათლებლო დაწესებულების მანდატურის სამსახურის ფსიქო-სოციალური მომსახურების ცენტრში (შემდგომ - ფსიქოსოციალური მომსახურების ცენტრი), თუ ასეთი მომსახურების მიღების საჭიროება სახეზეა;
· კრიზისის მართვის შიდა ჯგუფის წარმომადგენელი (მიზანშეწონილია დამრიგებელი) ესაუბრება მშობელს/კანონიერ წარმომადგენელს და იღებს ინფორმაციას კრიზისულ სიტუაციამდე და მას შემდეგ ბავშვის ემოციური და ქცევითი მდგომარეობის შესახებ. ამის მიხედვით, მშობელს/კანონიერ წარმომადგენელს აწვდის რეკომენდაციას ბავშვთან შემდგომი მხარდამჭერი კომუნიკაციის თაობაზე
· კრიზისის მართვის გარე ჯგუფის წარმომადგენელი (მიზანშეწონილია ფსიქო-სოციალური მომსახურების ცენტრის თანამშრომელი) დაუყოვნებლივ სპეციალურ კონსულტაციას/დახმარებას უწევს კონფლიქტში მონაწილე ორივე მხარეს, თუ ასეთი მომსახურების მიღების საჭიროება სახეზეა;
· საჭიროების შემთხვევაში, კრიზისის მართვის შიდა და გარე ჯგუფი (მიზანშეწონილია გარე ჯგუფის შემადგენლობიდან ფსიქო-სოციალური მომსახურების ცენტრის წარმომადგენელი) გეგმავენ კრიზისულ სიტუაციაში  მონაწილე პირის კლასთან საკონსულტაციო შეხვედრას;
· კრიზისის მართვის შიდა ჯგუფი აფრთხილებს/უხსნის მოსწავლეებს, რომ თუკი რომელიმე თანატოლს აქვს კონფლიქტის შესახებ ინფორმაცია, ამ ინფორმაციის უფროსისთვის მიწოდება არ არის დასმენა და ამით შეიძლება სიტუაცია განმუხტონ ან გამწვავება აირიდონ. თუ კრიზისის მართვის შიდა ჯგუფი ვერ უმკლავდება აღნიშნულ ვალდებულებას, აღნიშნულის განსახორციელებლად მიმართავს კრიზისის მართვის გარე ჯგუფს;
· თუ კონფლიქტის შემდეგ, ადგილი აქვს ისეთ ემოციურ რეაქციებს (როგორც კონფლიქტში მონაწილე, ასევე გარშემომყოფების მხრიდან), როგორიც არის სამაგიეროს გადახდის, „საქმის გარჩევის“ სურვილი, მნიშვნელოვანია კრიზისის მართვის შიდა ჯგუფმა ფსიქო-სოციალური მომსახურების ცენტრის მხარდაჭერით დაგეგმოს კონფლიქტში მონაწილე მოსწავლეების სკოლასა და კლასში რეინტეგრაცია, განსაკუთრებით თუ ისინი დისციპლინური პასუხისმგებლობის ზომის - სკოლიდან დროებით დათხოვნის შემდეგ ბრუნდებიან სკოლაში.


კონფლიქტური სიტუაცია კრიზისულია, როდესაც:
· მოსწავლეებს შორის მწვავე სიტყვიერი დაპირისპირებაა;
· მოსწავლეებს შორის მწვავე ფიზიკური დაპირისპირებაა;
· მოსწავლეებს შორის ძალადობის მუქარაა;
· მოსწავლეები ავლენენ სხვა თვით ან სხვის დამაზიანებელ ქცევას/მუქარას.


კონფლიქტური სიტუაცია კრიზისულია, როდესაც სახეზეა არანაკლებ 2 (ორი) დადებითი პასუხი:
· იყო თუ არა კონფლიქტის მონაწილე შეტევით როლში ადრეც;
· იყო თუ არა კონფლიქტი ამ კონკრეტულ მოსწავლეებს შორის ადრე;
· შეშფოთებულია თუ არა სკოლის პერსონალი/მოსწავლეები სიტუაციის შესაძლო გამწვავებით;
· კონფლიქტური სიტუაციის მოღვივებისას ან კონფლიქტურ სიტუაციაში გამოვლენილია სკოლის შიდა რეგულაციით აკრძალული ქცევა;
· მოსწავლეებს აქვთ აკრძალული ნივთები (მათ შორის, დანის, ცეცხლსასროლი იარაღის...), მიუხედავად იმისა იყენებენ თუ არა.


ქცევის ინსტრუქცია მიმდინარე კონფლიქტისათვის
· კონფლიქტის კერისაკენ სვლა სწრაფად და ენერგიულად, მაგრამ არა სირბილით;
· კონფლიქტის კერაში სწრაფი, ენერგიული და ფრთხილი გადაადგილება;
· მოსწავლის მიერ რაიმე ტიპის იარაღის გამოყენების/ქონის დაზუსტება;
· კონფლიქტში ჩართულ მოსწავლეთა რაოდენობის განსაზღვრა შემდგომში სკოლის პერსონალის დახმარების საჭიროების განსაზღვრისათვის; 
· ყველა არამონაწილე მოსწავლის დათხოვნა კონფლიქტის ადგილიდან;
· კონფლიქტში მონაწილეებისათვის საკუთარი თავის წარდგენა (შეიძლება არ იცოდნენ ვინ ხართ);
· კონფლიქტის მონაწილე მოსწავლეებისათვის სახელით მიმართვა;
· თუ არ არის საფრთხის შემცველი ვითარება, მოსწავლეები არ არიან შეიარაღებულები ერთმანეთისაგან გარიდება უსაფრთხო, მშვიდ გარემოში;
· უწყვეტი მეთვალყურეობა მოსწავლეებზე მათ შორის კონფლიქტის ჩაცხრომამდე;
· მოსწავლეების დამშვიდება ზოგადი ფრაზებით;
· უკიდურესად დაძაბული ვითარებისა და მოსწავლეთა შეიარაღების შემთხვევაში პოლიციისათვის დალოდება და თავის შეკავება მათ შორის ჩადგომისაკენ;
· კონფლიქტში მონაწილე მოსწავლეებს მიემართებათ პირდაპირ, მარტივად, გასაგებად და დირექტიული ტონით;
· გახსოვდეთ, პასუხისმგებლობის არსებობა სხვა მოსწავლეებზეც.


კრიზისის მართვის შიდა ჯგუფის წევრის კომუნიკაცია კონფლიქტში მონაწილის მშობელთან
კრიზისის მართვის შიდა ჯგუფის რომელიმე წარმომადგენელის (სასურველია დამრიგებელი) დაკავშირებისას/შეხვედრისას კრიზისული სიტუაციაში მონაწილე მოსწავლის მშობელთან/კანონიერ წარმომადგენელთან და მომხდარის შესახებ ინფორმაციის მიწოდებისას, გაითვალისწინება შემდეგი: 
· [bookmark: _Hlk31334853]საუბრისას ნარჩუნდება მაქსიმალურად მშვიდი ტონი, რათა არ შეშინდეს მშობელი/კანონიერი წარმომადგენელი, თუმცა კონფლიქტის გაღვივების საფრთხეების თაობაზე ეცნობება;
· საუბრისას ხორციელდება სიტუაციაში მშობლის/კანონიერი წარმომადგენლის ჩართულობის მნიშვნელობის გააზრებაში დახმარება;
· მშობელს/კანონიერ წარმომადგენელს ეცნობება კრიზისის მართვისა და რეაგირების ინსტრუქციით გათვალისწინებული ძირითადი ღონისძიებები ან/და  სხვა უწყებებთან თანამშრომლობის ვალდებულებები. 


მომხდართან მიმართებით საზოგადოებრივი ინტერესის მართვის წესი
კონფლიქტი სკოლაში ექცევა ყურადღების ქვეშ და იწვევს საზოგადოებრივ ინტერსს. მნიშვნელოვანია სკოლაში არსებობდეს საზოგადოების ინფორმირებაზე პასუხისმგებელი პირი, რომელიც ბავშვის საუკეთესო ინტერესების შესაბამისად, შესაბამის მომენტში საჭირო ინფორმაციას მიაწოდებს ჟურნალისტს/საზოგადოებას კონფლიქტის თაობაზე. 

